
	క.	
అనఘ దిననాథసంతతి

జనియించితి గనక యతనిఁ జక్కఁగఁ గీర్తిం

చినఁ దన తేజది నీక

ల్లన హితగతి నీయఁగాఁగలండని దయచేన్.

	తే.	
ఆఖరారాతిచెంత డాయంగఁ జీఱి

కార్యసిద్ధిగ నందఱ ల్గణన సేయ

దినకరాకర్షణస్థితిఁ దెలియఁజేసి

ఘటజజటికర్త తనయిచ్ఛఁ గదిలె నంత.

	వ.	
ఇట్లధికతేజస్థిఁ గాననైన దాశరథిం గిరిచరసంతతియార్కి నిలిచిన యతని

హృదయస్థలి యెఱింగి.

	క.	
తనసేనలచే నిననం

దనహరి రణకార్యచర్య దాలిచి ఖరగం?

జన(?) నికట ధరణి నిల్చిన

గని యాతనిదృష్టి దెలిసి గ్రచ్చఱ ననియెన్.

	క.	
ఇల హరిసేనలచే దశ

గళఖచరారాతిఁ జేరి కలహించంగా

దలచితి నర్కజ! యాహా

నిలిచిన నేగాక దృష్టి నిలిచేద రేరల్.

	ఆ.	
ధాతచేత కాయజాతారిచేతఁ దా

నందరానికాంక్ష లందెఁ గాన,

నచల నాకెకాని యన్యసాధ్యచికిత్స

గాదయా హరీంద్ర గణన సేయ.

	క.	
అది గనక చంద్రహాసిం

గదనస్థలి నే నెదిర్చి కలహించంగా

హృదయాహ్లాద స్థితిగా

గదలక దృష్టించరాదె ఖరకరతనయా.

		 ఈ పేజీలో చివరి మార్పు 10 ఫిబ్రవరి 2023న 23:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

